
Mintga Svizzer ha mangià passa 50 kilos charn il 2012
Keystone

Cun la politica agrara 2014–2017 survegnan ils purs dapli pajaments per
la biodiversitad e la qualitad da la cuntrada. foto th. gstöhl

Ils purs daventan 
tgiraders da la cuntrada

Cun la midada da la politica agra-
ra 2014–2017 vegnan ils paja-
ments directs pajads ora sin in’au-
tra moda ed uschia vegnan auters
puncts accentuads che fin ussa. I
vegn per exempel a dar pli paucs
pajaments directs per ils animals,
dentant dapli per la biodiversitad
e la qualitad da la cuntrada. Per
ils pajaments per la tgira da la
cuntrada, ch’ils purs survegnan
davent dal 2014, han els da far di-
versas lavurs. Quellas vegnan
coordinadas en projects. Respon-
sabels per quels projects èn las
uniuns purilas regiunalas.

Tar las lavurs vai per tgirar
chaglias, l’ur dal guaud, mirs
sitgs, palis ed uschia vinavant.
Quai na saja betg mo impurtant
per il maletg da la cuntrada, ma-
bain era per la biodiversitad. Cun
questa tgira saja pli simpel per ut-
schels, filiens e blers auters ani-
mals da surviver. Il chantun Gri-

schun haja tenor Hansjörg Hass-
ler, president da l’uniun da purs
grischuna, ina cuntrada cultivada
multifara e quai saja surtut per il
turissem da grond’impurtanza.
Per mantegnair quella, gioghian
ils purs in’impurtanta rolla. Ils
purs sajan s’arranschads cun
questa rolla.

A l’entschatta eri ina tscherta
sceptica d’enturn, era perquai ch’i
n’era anc betg dal tut clar, tge che
midia tut. Surtut tar ils purs cun
tratga da biestga intensiva, quels
che la nova politica agrara tucca pli
fitg. Tuttina saja la situaziun cun
la nova politica agrara tenor Hans-
jörg Hassler buna. Quai era, per-
quai ch'il Grischun saja stà in dals
quatter chantuns, nua ch’i ha dà
projects da pilot. Il Grischun ha
pia schon pudì rimnar experien -
tschas cun la tgira da la cuntrada e
vegn cun la nova politica agrara a
survegnir dapli pajaments. 

En Svizra lavuran pli ch’in terz
dals lavurants a temp parzial.
L’onn passà ha la Svizra dumbrà
4,4 milliuns lavurants e var
35% lavuran parzial, ha com-
munitgà l’Uffizi federal da sta-
tistica. Il dumber da lavurants a

temp parzial è creschì cuntinua-
damain ils davos onns. La diffe-
renza tranter umens e dunnas è
gronda, bunamain 60% da las
lavurantas han plazzas parzialas,
tar ils umens èn quai mo 14%
che lavuran parzial. 

Adina dapli persunas 
lavuran a temp parzial

Savens plievgia questa fin d’emna 
Situaziun generala: La zona da
pressiun auta s’indeblescha ed
aria pli umida vegn vers las Alps. 
Oz: Nord da las Alps e Grischun
central: La damaun per gronda
part sulegliv, vers saira pli e pli
surtratg cun intginas precipita -
ziuns. Temperatura la da-
maun 11, al suentermez-
di 21 grads. Cunfin da
naiv sa sbassa sin 3300
meters. Engiadina: Intgi-
nas scleridas, vers saira surtratg e
plievgia. Cunfin da naiv sa sbassa
sin 2200 meters. 
Prognosa: Nord: Sonda ferm sur-
tratg e savens plievgia, dumengia
mo pli pauca plievgia. Sid: Sonda
surtratg e savens plievgia, du-
mengia intginas precipitaziuns. 

Perdita operativa causa 
enviern cun blera naiv 

Onn 2012 per l’Assicuranza d’edifizis dal Grischun 
■ (anr/fa) Cun var 4300 cas cun
donns per l’import da 18 milli-
uns francs è stà l’enviern
2011/12 cun las navadas extre-
mas in fitg nausch onn. Grazia
al bun onn a las bursas ha la
AEG/GVG tuttina pudì far in gu-
dogn. «Era, sche blers l’han gia
emblidà, ha chaschunà l’enviern
2011/12 oravant tut en las regi-
uns Partenz/Tavau, Surselva ed
en l’Engiadina Bassa blers donns
causa il grond pais da la naiv», ha
ditg gievgia Markus Feltscher, il
directur da la Assicuranza d’edifi-
zis dal Grischun (per tudestg
GVG) a Cuira a chaschun da
l’orientaziun dals meds da massa.
Quest «enviern dal pais da la na-
iv» è stà sco ch’el ha ditg il terz-
mender «eveniment elementar»
en l’istorgia da 100 onns da la
GVG. Preschents a l’orientaziun
eran er Hans Geisseler, il president
da la cumissiun administrativa da
la GVG, il vicedirectur Paul Cat-
homen che va a la fin da l’onn en
pensiun e ses successur Jann
Hartmann. 

900 cas da donns èn 
vegnids refusads 

En tut han ins registrà sco che
Feltscher ha cuntinuà quel en-
viern var 4300 donns cun ina
summa da donns da 18 milliuns
francs. «Da quels donns ha sur-
prendì la GVG 3400 cas, 900 an-
nunzias da donns nun han ins
dentant pudì resguardar.» Ils mo-
tivs eran tenor el p.ex. la statica
dals tetgs betg calculada correcta-

main u il mantegniment da l’edi-
fizi manglus. Il squitsch da la naiv
ha chaschunà era surproporziu-
nalmain blers donns tar implants
solars, numnadamain 200 cas
cun ina summa da donn dad 1
milliun francs. «Ina part da
quests donns hai era dà causa ina
montascha nunprofessiunala», ha
deplorà il directur da la GVG e
cusseglià da laschar far quella la-
vur a glieud da professiun. Ils
donns d’incendi èn stads l’onn
passà cun 10,7 milliuns francs
stgars 2 milliuns francs pli bass
che la media dals ultims onns.
«Per fortuna po la GVG guardar
enavos sin in onn d’investiziuns
2012 excellent», ha cuntinuà
Hans Geisseler, «cun in gudogn
d’investiziun da var 35 milliuns
francs han pudì vegnir gulivadas
las entradas da premias mancan-
tas ed ins ha pudì cuntanscher in
gudogn d’interpresa da 28 milli-
uns francs.» 

Prevegnir anc meglier 
cun post spezialisà 

L’Assicuranza d’edifizis grischuna
ha intensivà tenor el fermamain
sias stentas per augmentar la segi-
rezza da persunas e d’edifizis cun-
ter privels da la natira. Ch’ella la-
vuria vi d’in concept da prevenzi-
un nomnà «Analisas dals ristgs
per la prevenziun e l’intervenziun
cunter donns elementars». La fi-
namira è da sensibilisar patruns
da construcziuns, architects, in-
schegners e proprietaris d’edifizis
per quels ristgs. Dapi Bumaun

2013 posseda la GVG in post
spezialisà per prevenziun cunter
donns elementars che duai gidar
ad evitar u reducir donns da per-
sunas e chaussas en cas d’eveni-
ments elementars. «Noss expert
per donns elementars cusseglia ils
architects, inschegners e patruns
da construcziun co construir da
maniera pli segira pussaivel cun-
ter ils donns elementars», ha con-
cludì il directur Markus Fel -
tscher. 

Per Markus Feltscher, Hans Geisseler, Paul Cathomen e Jann Hartmann da l’Assicuranza d’edifizis dal Grischun
è l’enviern 2011/12 stà cun 4300 cas e donns da 18 milliuns francs in fitg nausch onn. foto m. martmann

Evitar, minimar
ed assicurar

L’Assicuranza dal Grischun
(GVG) ha trais incumbensas:
Cun la prevenziun da fieu e da
donns elementars evitar
donns, cun l’intervenziun dals
pumpiers minimar ils donns e
cun las premias ed ils gudogns
da las investiziuns reconstruir
puspè ils edifizis. L’onn passà
eran tar la GVG assicurads
163 000 edifizis, la summa
d’assicuranza impurtava 103
milliardas francs e las premias
d’assicuranza 31 milliuns
francs. Donns da fieu hai dà
l’onn passà per 10,7 milliuns
francs (la media è 12,5 milli-
uns francs) e donns elemen-
tars per 18 milliuns francs
(media en in onn 7,5 milliuns
francs). Gudogn d’interpresa
28 milliuns francs. 

